
Shrivishnupadi or Gangastotram

ஶ்ரீவிஷ்ணுபதீ³அத²வா க³ங்கா³ஸ்தோத்ரம்
ப்³ரஹ்மவைவர்தபுராணாந்தர்க³தம்

ௐ நமோ க³ங்கா³யை ।
ஶ்ரீப்³ரஹ்மோவாச ।
ஶ்ரோதுமிச்சா²மி தே³வேஶ லக்ஷ்மீகாந்த நம: ப்ரபோ⁴ ।
விஷ்ணோ விஷ்ணுபதீ³ஸ்தோத்ரம் பாபக்⁴நம் புண்யகாரணம் ॥ 113॥
ஶ்ரீ நாராயண உவாச ।
ஶிவஸங்கீ³தஸம்முக்³த⁴ஶ்ரீக்ரு’ஷ்ணாங்க³த்³ரவோத்³ப⁴வாம் ।
ராதா⁴ங்க³த்³ரவஸம்பூ⁴தாம் தாம் க³ங்கா³ம் ப்ரணமாம்யஹம் ॥ 114॥
யா ஜந்மஸ்ரு’ஷ்டேராதௌ³ ச கோ³லோகே ராஸமண்ட³லே ।
ஸம்நிதா⁴நே ஶங்கரஸ்ய தாம் க³ங்கா³ம் ப்ரணமாம்யஹம் ॥ 115॥
கோ³பைர்கோ³பீபி⁴ராகீர்ணே ஶுபே⁴ ராதா⁴மஹோத்ஸவே ।
கார்திகீபூர்ணிமாஜாதாம் தாம் க³ங்கா³ம் ப்ரணமாம்யஹம் ॥ 116॥
கோடியோஜநவிஸ்தீர்ணா தை³ர்க்⁴யே லக்ஷகு³ணா தத: ।
ஸமாவ்ரு’தா யா கோ³லோகம் தாம் க³ங்கா³ம் ப்ரணமாம்யஹம் ॥ 117॥
ஷஷ்டிலக்ஷைர்யோஜநைர்யா ததோ தை³ர்க்⁴யே சதுர்கு³ணா ।
ஸமாவ்ரு’தா யா வைகுண்ட²ம் தாம் க³ங்கா³ம் ப்ரணமாம்யஹம் ॥ 118॥
விம்ஶல்லக்ஷைர்யோஜநைர்யா ததோ தை³ர்க்⁴யே சதுர்கு³ணா ।
ஸமாவ்ரு’தா ப்³ரஹ்மலோகம் யா தாம் க³ங்கா³ம் ப்ரணமாம்யஹம் ॥ 119॥
த்ரிம்ஶல்லக்ஷைர்யோஜநைர்யா தை³ர்க்⁴யே பஞ்சகு³ணா தத: ।
ஆவ்ரு’தா ஶிவலோகம் யா தாம் க³ங்கா³ம் ப்ரணமாம்யஹம் ॥ 120॥
ஷட்³யோஜநஸுவிஸ்தீர்ணா தை³ர்க்⁴யே வஶகு³ணா தத: ।
மந்தா³கிநீ யேந்த்³ரலோகே தாம் க³ங்கா³ம் ப்ரணமாம்யஹம் ॥ 121॥
லக்ஷயோஜநவிஸ்தீர்ணா தை³ர்க்⁴யே ஸப்தகு³ணா தத: ।

ஆவ்ரு’தா த்⁴ருவலோகம் யா தாம் க³ங்கா³ம் ப்ரணமாம்யஹம் ॥ 122॥
லக்ஷயோஜநவிஸ்தீர்ணா தை³ர்க்⁴யே ஷட்³கு³ணிதா தத: ।
ஆவ்ரு’தா சந்த்³ரலோகம் யா தாம் க³ங்கா³ம் ப்ரணமாம்யஹம் ॥ 123॥
யோஜநை:ஷஷ்டிஸாஹஸ்ரைர்தை³ர்க்⁴யே த³ஶகு³ணா தத: ।
ஆவ்ரு’தா ஸூர்யலோகம் யா தாம் க³ங்கா³ம் ப்ரணமாம்யஹம் ॥ 124॥
லக்ஷயோஜநவிஸ்தீர்ணா தை³ர்க்⁴யே ஷட்³கு³ணிதா தத: ।
ஆவ்ரு’தா ஸத்யலோகம் யா தாம் க³ங்கா³ம் ப்ரணமாம்யஹம் ॥ 125॥
த³ஶலக்ஷைர்யோஜநைர்யா தை³ர்க்⁴யே பஞ்சகு³ணா தத: ।
ஆவ்ரு’தா யா தபோலோகம் தாம் க³ங்கா³ம் ப்ரணமாம்யஹம் ॥ 126॥
ஸஹஸ்ரயோஜநா யா ச தை³ர்க்⁴யே ஸப்தகு³ணா தத: ।
ஆவ்ரு’தா ஜநலோகம் யா தாம் க³ங்கா³ம் ப்ரணமாம்யஹம் ॥ 127॥
ஸஹஸ்ரயோஜநயாமா தை³ர்க்⁴யே ஸப்தகு³ணா தத: ।
ஆவ்ரு’தா யா ச கைலாஸம் தாம் க³ங்கா³ம் ப்ரணமாம்யஹம் ॥ 128॥
பாதாலே யா போ⁴க³வதீ விஸ்தீர்ணா த³ஶயோஜநா ।
ததோ த³ஶகு³ணா தை³ர்க்⁴யே தாம் க³ங்கா³ம் ப்ரணமாம்யஹம் ॥ 129॥
க்ரோஶைகமாத்ரவிஸ்தீர்ணா தத:க்ஷீணா ந குத்ரசித் ।
க்ஷிதௌ சாலகநந்தா³ யா தாம் க³ங்கா³ம் ப்ரணமாம்யஹம் ॥ 130॥
ஸத்யே ய க்ஷீரவர்ணா ச த்ரேதாயாமிந்து³ஸம்நிபா⁴ ।
த்³வாபரே சந்த³நாபா⁴ ச தாம் க³ங்கா³ம் ப்ரணமாம்யஹம் ॥ 131॥
ஜலப்ரபா⁴ கலௌ யா ச நாந்யத்ர ப்ரு’தி²வீதலே ।
ஸ்வர்கே³ ச நித்யம் க்ஷீராபா⁴ தாம் க³ங்கா³ம் ப்ரணமாம்யஹம் ॥ 132॥
யஸ்யா: ப்ரபா⁴வ அதுல: புராணே ச ஶ்ருதௌ ஶ்ருத: ।
யா புண்யதா³ பாபஹர்த்ரீ தாம் க³ங்கா³ம் ப்ரணமாம்யஹம் ॥ 133॥
யத்தோயகணிகாஸ்பர்ஶ: பாபிநாம் ச பிதாமஹ ।
ப்³ரஹ்மஹத்யாதி³கம் பாபம் கோடிஜந்மார்ஜிதம் த³ஹேத் ॥ 134॥
இத்யேவம் கதி²தம் ப்³ரஹ்மந்க³ங்கா³பத்³யைகவிம்ஶதிம் ।
ஸ்தோத்ரரூபம் ச பரமம் பாபக்⁴நம் புண்யபீ³ஜகம் ॥ 135॥

நித்யம் யோ ஹி படே²த்³ப⁴க்த்யா ஸம்பூஜ்ய ச ஸுரேஶ்வரீம் ।
அஶ்வமேத⁴ப²லம் நித்யம் லப⁴தே நாத்ர ஸம்ஶய:॥ 136॥
அபுத்ரோ லப⁴தே புத்ரம் பா⁴ர்யாஹீநோ லபே⁴த்ப்ரியாம் ।
ரோகா³ந்முச்யேத ரோகீ³ ச ப³த்³தோ⁴ முச்யேத ப³ந்த⁴நாத் ॥ 137॥
அஸ்பஷ்டகீர்தி:ஸுயஶா மூர்கோ² ப⁴வதி பண்டி³த: ।
ய: படே²த்ப்ராதருத்தா²ய க³ங்கா³ஸ்தோத்ரமித³ம் ஶுப⁴ம் ॥ 138॥
ஶுப⁴ம் ப⁴வேத்து து³ஸ்ஸ்வப்நம் க³ங்கா³ஸ்நாநப²லம் ப⁴வேத் ॥ 139॥
இதிஶ்ரீப்³ரஹ்மவைவர்தே மஹாபுராணே ப்ரக்ரு’திக²ண்டே³நாரத³நாராயணஸம்வாதே³
க³ங்கோ³பாக்²யாநே த³ஶமோऽத்⁴யாயாந்தர்க³தம் க³ங்கா³ஸ்தோத்ரம் ஸம்பூர்ணம் ॥

